Historia, Feja dhe Shgiptarét né agjendat e huaja

Vitin e kaluar, nga 15-17 maj, organizuar nga Universiteti Amerikan né Kosové,
Prishtiné, éshté mbajtur Konferenca Shkencore me karakter ndérkombétar me titull:
“Besimet né Kosové: e kaluara, e tashmja, e ardhmja”, né shénim té pérvjetorit 1.700
té Betejés sé Urés Milvio dhe Konvertimit té Perandorit Konstantin né krishterim. Né

kété konferencé Prof. Dr. Albert Doja, Anétar i Akademisé sé Shkencave té Shqipérisé
dhe Profesor i sociologjisé né Universitetin e Lilés né Francé, ka mbajtur ligjératén “Politika mbi feté dhe
ndértimi instrumental i realiteteve dhe identiteteve kundrejt njé té ardhmeje té imagjinuar té Ballkanit”.
Njé vit mé pas, kéto dité nga 24 né 26 maj 2013, né Pejé po mbahet Konferenca e dyté shkencore me
karakter ndérkombétar mbi “Besimet dhe Pajtimin: cila éshté e ardhmja e dialogut ndérfetar”, né té cilén
pérséri éshté i ftuar Akademik Albert Doja. Pér lexuesit e gazetés soné po sjellim fillimisht ligjiératén e
konferencés sé vitit té kaluar, té pérkthyer prej transliterimit té fjalés né anglisht, marré nga Video né
YouTube (http://youtu.be/APpTBffsjfc dhe http://youtu.be/m9pQB827A50), meqé konsiderojmé se éshté
relativisht e ndérlidhur me Konferencén e sivietshme.

Akademik Albert DOJA

Se pari falénderoj organizatorét gé mé ka ftuar té marr pjesé né kété konferencé. Kur jam ftuar ne kété konference e
para gjé ge mé ka ardhur ne mendje éshté se perse kjo konference kétu? Cka éshté arsyeja e késaj konference kétu ne
Kosové dhe cila éshté arsyeja ge uné jam kétu pér te folur. E para gjé qé me erdhi né mendje éshté se Konstantin ishte
prej kétij rajoni. Kjo mund te jete edhe njé arsye e mire pér te organizuar kété Konference kétu né Kosové. Ne fakt kjo
éshté deklaruar shume garte ne kété konference dhe njéra nga arsyet mund te keté gene pikérisht kjo ményré e te parit
té gjerave, si dhe té pjesémarrjes sime kétu né kété konference. Personalisht e kam pare pak si naive pér te bazuar
arsyen e késaj konference vetém ne kété ¢éshtje. Thjesht sepse mendoj se kjo éshté jo vetém térésisht naive por edhe
politikisht e rrezikshme. Cka kam parasysh me kété éshté se njerézit e kohés se Konstantinit nga piképamja e identitetit
té tyre nuk jané mé aspak njerézit e sotém dhe éshté historikisht naive t&€ mendosh té kundértén. Por té mendosh
késhtu éshté e rrezikshme edhe pér shumé arsye té tjera.

Gjate kohés se drekés isha ulur prané me operatorin e zérit dhe pérkthyes i serbishtes gjaté Konferencés, i cili vinte nga
Nishi, vendlindja e Konstantinit té Madh, gé sot ndodhet né Serbi. Ai mé tregoi se ne Nish disa qarge té caktuara duan te
ndértojné njé monument pér te kujtuar Konstantinin, por nuk kané gjetur financime té mjaftueshme dhe geveria serbe
nuk ka mundur t'u ofrojé paraté e nevojshme. Ai gjithashtu mé tha se dihet miré ku gjendet Pallati i Konstantinit, por
duhen shume para pér te béré gérmime e pér ta nxjerré né drité. Dikush mund te thoté se serbet e Nishit te sotém nuk
kane te béjné aspak me Konstantinin qé ishte llir. Sigurisht, kétu nuk do te merrem me “te drejtén” e Shqiptareve pér ta
konsideruar veten pasardhés té bashkatdhetaréve Iliré té Konstantinit, por kété “té drejté” nuk mund ta kené kurrsesi
serbét. Sidoqofté, kéta mund te pérpigen té rikuperojné kété té kaluar té lavdishme pér njé arsye apo njé tjetér. Dhe pér
cfarédo arsye ge ta béjné kété, grekét do te nevrikosen! Natyrisht gé arsyet e nevrikosjes sé supozuar té grekéve i kemi
té garta, madje do te isha i habitur nése cilido grek do te thoshte se nuk paska afinitet elektiv me Konstantinin.

Ambasadori i Greqisé e vuri né dukje shumé miré kété lidhje “te padiskutueshme” pér té. Kjo mund té duket me té
vérteté si njé “marri” tjetér e radhés. Megjithaté, ne e dimé shumé miré gé kjo mund te ndodhé pikérisht késhtu. Ky
rajon ka pasur edhe diké tjetér ndoshta edhe mé “té Madh” para Konstantinit, ky ishte Aleksandri i Madh, dhe e dimé
miré se ¢faré po ndodh pér té aktualisht né mes té Greqisé dhe Magedonisé. Magedonia dhe Gregia duket se kané arsye



té forta pér te “luftuar” me njéra tjetrén pér Aleksandrin “e tyre” té Madh, pse jo edhe pér Konstantinin e Madh.
Kushtet nuk jané, por mund te jené dhe kjo mund té ndodhé. Ajo cka dua té them me kété éshté té potencoj se duke e
paré Konstantinin si person nga rajoni, lufta pér pérvetésimin e tij nuk éshté vetém naive, por edhe e rrezikshme. Me
vjen keq te them, por nuk pajtohem me piképamjen ge te organizohet kjo konference si dhe gqé marr pjesé né kété
konferencé vetém pér faktin se Konstantin ka gene me origjiné nga ky rajon. Prandaj po e pérséris se duhet te keté arsye
tjetér pér té organizuar njé ngjarje shkencore, si¢ éshté kjo konference.

Ndérkohé, gjéja tjetér ge me vjen né mendje éshté edhe fakti se dy ose tre muaj me pare njé konference e ngjashme
éshté organizuar ne Vatikan nga Kisha Katolike pér te pérkujtuar kété figuré historike, pikérisht ashtu si jemi duke bere
edhe ne sot kétu. Kétu mésova gjithashtu se pas njé viti, diku nga tetori 2013, edhe Kisha Ortodokse serbe ka planifikuar,
edhe ajo, té organizoje né Nish njé Konference te pérbotshme, edhe mé té madhe, pér té njéjtin gellim. E kam té qarté
se cilat jané arsyet reale ku bazohet organizmi i njé konference té ngjashme nga Kisha Katolike apo nga Kisha Ortodokse.
E dimé mitin e betejés sé famshme té urés Milvio gé i hapi Konstaninit rrugén e Romés dhe té fronit té Perandorit, njé
beteje té cilén Konstantin e ka fituar nen shenjen Chi-Rho, gé éshté shenja e Krishtit. Kjo éshté e réndésishme per
Kishén, sepse e dimé ge pér Krishterimin e hershem ka gene e réndésishme té kapte pushtetin né rritje té Konstantinit
dhe ta kthente ndikimin e tij né mbrojtje té rritjes sé pushtetit té vet kishtar. C’éshté e vérteta, pikérisht njé proces i tille
ka guar tek Dekreti i Milanos me té cilin Perandori i Romés Konstantin i njohu té drejta lévizjes sé Krishterimit té njihej si
gjithé feté e tjera zyrtare té Perandorisé. Nuk mund ta dimé asnjéheré se deri ¢faré ka ndodhur, nése éshté e vértete ose
jo se Konstantini pa njé éndérr dhe e fitoi betején e Urés Milvio nén shenjen e Krishtit.

Cka éshté domethénése éshté se kjo ishte e réndésishme pér krishterimin né rritje te kapej pas kétij miti. Prandaj éshté
e réndésishme pér Kishén Katolike dhe pér Kishén Ortodokse te pérkujtojné kété lloj ngjarjeje, pavarésisht nése kjo
éshté thjesht njé mit, njé legjende apo histori e vérteté. Né fakt, éshté e qarté se Konstantin ishte para se gjithash njé
ushtar i miré dhe pér njé gjé mund té jemi plotésisht té sigurte gé ai e ka fituar betején e tij duke pérdorur armét me te
mira té kohés. Por né té njéjtén kohé ne mund te imagjinojmé gjithashtu ge ai ka gene edhe njé politikan i shkathet. Ai
duhet té keté shfrytézuar patjetér, pér té rritur pushtetin e tij, edhe nga opinionet e kohés sipas té cilave krishterimi né
rritje e sipér nuk ishte mé i persekutuar por i toleruar. Pra po té flasim me gjuhen politike, mund té thuhet se Konstantin
duhet ta keté shfrytézuar lévizjen e Krishterimit sikurse Iévizja e Krishterimit ka shfrytézuar pushtetin politik né rritje te
Konstantinit, duke gjetur késhtu mbéshtetje tek njeri-tjetri. Me fjalé té tjera duhet té keté pasur njé aleancé té
pashenjté midis Konstantinit dhe krishterimit té hershém. Ne kété kuptim, njé mit i ngjashém dhe ekuivalent me kété
histori por ge pér fat té keq nuk éshté pérmendur asnjéheré kétu, éshté edhe miti i Kosovés pér té cilin disa nga koleget
e mi kétu mund te flasin mé hollésisht e mé mire se uné. Miti i Kosovés éshté pérdorur saktésisht né té njéjtén ményré
nga nacionalistet serbé, sidomos népérmjet tubimesh komemorative qe kané pérkujtuar pér shembull pérvjetorin e
gjashtéqind té Betejés sé Kosovés, ku Milosheviqi pérforcoi pushtetin e tij, duke shfrytézuar mitin e késaj beteje ndoshta
njélloj sikurse edhe Konstantin béri dikur me mitin e éndrrés sé tij. Ne kété kuptim, tani e kuptojmé mé miré arsyen gé
géndron prapa organizimit te konferencave té tilla nga Kisha Katolike ne Vatikan apo nga Kisha Ortodokse né Serbi. Por
ende nuk mund te pajtohem se ku éshté arsyeja e organizimit te késaj konference me kété teme kétu ne Kosove.

Me siguri duhet te keté njé arsye té treté. Mendoj se njé arsye mund te ishte pér ta déshmuar Kosovén si njé toké ku
kultivohet multikultura, toleranca fetare, e gjera té tilla. Kéto argumente edhe mund te jené fare mire arsyeja pér té
justifikuar dhe organizuar njé konference té tille pérkujtimore. Por para se te shkoj ne konkluzionin tim lidhur me kété
arsye, do doja paraprakisht t’ju rréfej kétu dy ose tri histori te shkurtra nga pérvoja ime personale. Kur kam shkuar pér
here te pare ne France, takova njé nga fqginjét e mi gé ishte nga Algjeria apo nga Maroku, nuk me kujtohet miré. Ai me
pyeti se nga jam. Kur i thashé se jam nga Shqipéria, ai ma tha: “Ju duhet te jeni véllai im sepse jemi myslimané”. Uné jam
mysliman? ia ktheva i habitur, nuk e paskam ditur ge jam mysliman. Ishte hera e pare qe jam perceptuar nga te tjerét si



té isha mysliman. Dhe kurré nuk me ka shkuar ndérmend se dikush si uné qé vjen nga Shqipéria té mund té perceptohe;j
si mysliman. Tregimi i dyte éshté pér njé “konfrontim flagrant” ne mes te shqiptaréve dhe magedonasve té raportuar
nga mediat kéto kohet e fundit. Té konfrontuarit ishin zéné nga policia dhe duket se shqiptarét ishin ata gé ishin
kegtrajtuar nga policia. Shume media ne peréndim, sidomos ato angleze, kane kérkuar ge te mos keqtrajtohen
myslimanét né Magedoni! Nuk mund ta kuptoj kété trajté a klishe reagimi! Nése do te thuhej té mos keqtrajtoheshin
“terroristét shqiptaré” edhe mund ta kuptoja, por pse domosdoshmérish shgiptarét duhej te perceptohen si
myslimané?!

Tregimi i treté ge mu kujtua éshté ai kur Hillari Klinton, Sekretarja e Shtetit te Shteteve té Bashkuara té Amerikés,
“vlerésoi” Presidenten e Kosovés si presidenten e pare myslimane té njé vendi mysliman ge éshté ne rrugén e drejté te
ndértimit te demokracisé ne Kosove. Pér te gene i singerte, uné dhe miqté e mi ne Shqipéri kemi gene pak te shokuar se
perse Hillari Klinton ka konsideruar dhe trajtuar Presidenten Atifete Jahjaga si presidente myslimane. A éshté ajo
Presidente e Kosovés apo jo? Me sa di uné shteti i ri i Kosovés éshté njé shtet laik apo sekular gé respekton té drejtat e
¢do komuniteti fetar, si myslimane edhe té krishtere. Por ne te gjitha kéto tregime, gjithsecili ka arsyet e veta pér te
shtyré pérpara agjendat e tyre. Fginjit tim mund t'i duket pér njé arsye a njé tjetér se éshté i diskriminuar ne France. Por
ai padyshim mendon se gjendja e tij mund té jeté mé e pranueshme nése e ndan me njé “vélla” tjetér. Ndérsa pala
tjetér, britanikét apo amerikanet, mund té kené ndonjé arsye apo agjende tjetér ta konsiderojné Kosovén si vend
mysliman apo Presidenten e Kosovés si presidente myslimane. Por kjo nuk éshté domosdoshmérish e njéjté me géllimin
tim apo me géllimin e Kosovés pér té ndértuar shtetin e vet me té drejta té plota pér té gjithé gytetarét e Kosovés. Edhe
pse britanikét dhe amerikanet mund te jene mbéshtetésit mé té miré té Kosovés, ata kané interesa dhe agjenda te
ndryshme nga Kosova, té cilat duhet té thuhen ashtu si jané sepse nuk éshté e théné gé c¢do gjé gé thoné ata duhet
pranuar.

Tani pér arritur né njé pérfundim, lidhur me problemin e tolerancés apo jo tolerancés, apo problemin e shumicés apo
pakicés, kur mendojmé pér té drejtat e pakicave kjo sigurisht mund té jete e réndésishme pér disa sipérmarrés
minoritetesh apo komunitetesh, ashtu sikurse dhe feja mund té jeté e réndésishme pér institucionet fetare apo pér
udhéheqeésit fetaré. Por kur mendojmé e flasim pér tolerancén duhet se pari te mendojmé pér trajtimin e individéve
sipas té drejtave te tyre né vetvete si té tillé. Sipas sé drejtés sé tyre, né vetvete, individét jané thjesht individé dhe
duhen trajtuar si té tillé, jané apo nuk jané té lidhur me njérén fe apo njé tjetér. Pa dyshim gé gjaté historisé vihet re
shumé garté dhe né shumé raste ajo aleancé e pashenjté midis fesé dhe politikés. Kjo pér arsye se lévizjet fetare dhe
lévizjet politike kané dicka té pérbashkét. Politikani pér té fituar pushtetin gé i jep politika ka nevojé pér votues,
udhéhegeésit fetaré kané nevojé pér besimtaré. Dhe té dy palét pérdorin té njéjtat mjete pér té arritur géllimet e tyre.
Por kur flasim pér njeréz té zakonshém, jo pér politikané, jo pér pozicione pushteti dhe autoriteti, jo pér udhéheqés
fetaré, duhet té béjmeé dallim se pér c¢faré flasim kur flasim pér fené. Pér mua, kur flasim pér fené duhet ta kemi té qarté
se flasim pér disa gjera krejt té ndryshme.

Sé pari, kemi té béjmé me udhéheqésit fetaré dhe me institucionet fetare, gé jané krejt e njéjta gjé me politikanét,
udhéheqeésit e politikés apo institucionet politike, té cilét nuk kérkojné vegse autoritet, pushtet, politiké. Pastaj ka njé
kategori té dyté qé pérbéhet nga besimtaré fanatiké, té cilét nuk jané domosdoshmérish té gjithé fundamentalisté, por
mund edhe té jené té tillé. Dhe sé treti, kemi té béjmé me masén e madhe, shumicén e njerézve normalé e té
zakonshém. Kéta njeréz, nganjéheré nése jo gjithmoné, ndjehen shumé ngushté dhe e kané shumé té véshtiré té
pérgjigjen kur i pyesin se cilés feje i pérkasin. Né fund té fundit pse dikush duhet t'i pérkasé patjetér njé feje té caktuar.
Dhe kjo éshté shumica e njerézve té zakonshém. Prandaj kur flasim pér shumicén e njerézve té zakonshém dua té them
se do bénim miré ta linim fené jashté diskutimit. Sepse lidhja me njé fe apo njé tjetér éshté mé shumé njé ¢éshtje
politike e sipérmarrésve té grupeve dhe komuniteteve, sesa njé ¢éshtje e individéve ne te drejtén e tyre si té tillé



